ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՅԻՍԻ 4-Ի N 526-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ԳՆՄԱՆ ԳՈՐԾԸՆԹԱՑԻ ԿԱԶՄԱԿԵՐՊՄԱՆ ԱՌԱՆՁՆԱՀԱՏԿՈՒԹՅՈՒՆ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

	1.
	Անհրաժեշտությունը

	
	Նախագծով առաջարկվում է առավել ճկուն դարձնել գնման ընթացակարգերի կազմակերպման պայմանները: Մասնավորապես շինարարական աշխատանքների գնման ընթացակարգերի կազմակերպման ժամանակ մասնակիցները հայտով չեն ներկայացնի իրենց կողմից՝
· [bookmark: _GoBack]լրացված ծավալաթերթ-նախահաշիվներ: Հաղթող ճանաչվելու դեպքում կնքվող պայմանագրի շրջանակում վճարումները կկատարվեն՝ առաջարկած գինը պլանավորված գնի վրա բաժանելու արդյունքում ստացված գործակիցը տարածելով փորձաքննություն անցած ծավալաթերթ-նախահաշվով սահմանված բոլոր տողերով նախատեսված աշխատանքների արժեքների վրա: Ընդ որում հրավերին կից կհրապարակվի փորձաքննություն անցած ծավալաթերթ-նախահաշիվը:
Նման կարգավորում նախատեսելով կդյուրացվի ինչպես ընթացակարգերին մասնակցության պայմանները, այնպես էլ կկրճատի հայտերի գնահատման ժամանակը: 
· առաջարկվող սարքերի և սարքավորումների բնութագրերը: Կներկայացվի հավաստում հրավերով սահմանված պայմաններին բավարարող սարքեր և սարքավորումներ տեղադրելու պարտավորության մասին հավաստագիր, պայմանով, որ մինչև տեղադրումը դրանց տեխնիկական բնութագրերը, ապրանքային նշանները, ֆիրմային անվանումները, մակնիշները և երաշխիքային ժամկետները նախապես կհամաձայնեցվեն պատվիրատուի հետ:
Նման կարգավորում նախատեսելով կդյուրացվի ինչպես ընթացակարգերին մասնակցության պայմանները, այնպես էլ կկրճատի հայտերի գնահատման ժամանակը:

	2.
	Ընթացիկ իրավիճակը և խնդիրները

	
	Գործող կարգավորումները գնահատող հանձնաժողովերին չեն տալիս բավարար չափով ճկունություն՝ հայտերի գնահատման փուլում օբյեկտիվ հանգամանքների արդյունքում ի հայտ եկած խնդիրները լուծելու համար անհրաժեշտ որոշումներ կայացնելու համար:

	 3.
	Տվյալ բնագավառում իրականացվող քաղաքականությունը

	
	Տվյալ բնագավառում իրականացվող քաղաքականության փոփոխություն չի նախատեսվում:

	4.
	Կարգավորման նպատակը և բնույթը

	
	ՀՀ կառավարության որոշման նախագծի ընդունման անհրաժեշտությունը բխում է ՀՀ կառավարության ծրագրով ամրագրված՝ մինչև 2026 թվականը 500 մանկապարտեզ և 300 դպրոց կառուցելու, հիմնանորոգելու և վերանորոգելու մասով ՀՀ կառավարության հանձնառությունից  և նպատակ ունի շարունակաբար բարելավել գնման ընթացակարգերը:

	5.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է ՀՀ ֆինանսների նախարարության կողմից:

	6.
	Ակնկալվող արդյունքը

	
	Նախագծի ընդունմամբ կբարելավվեն գնման ընթացակարգերի կազմակերպման պայմանները: 

	7.
	Տեղեկատվություն նախագծի ընդունմամբ այլ իրավական ակտերի ընդունման անհրաժեշտության կամ բացակայության մասին

	
	Նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

	8.
	Տեղեկատվություն՝ լրացուցիչ ֆինանսական միջոցների անհրաժեշտության և պետական կամ տեղական ինքնակառավարման մարմնի բյուջեի եկամուտներում և ծախսերում սպասվելիք փոփոխությունների մասին

	
	Նախագծի ընդունմամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի նախատեսվում:

	9.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:


	
	Կառավարության 2021-2026թթ. ծրագիր






